
ᐃᓅᖃᑎᒌᓄᑦ ᒪᓕᒐᖅᑎᒍᑦ ᓇᓪᓕᐅᒃᑯᒫᑦ ᐊᒻᒪ ᐊᔪᙱᑎᑕᐅᔪᓄᑦ ᐊᑐᐊᒐᖅ

1.0 ᐊᑐᐊᒐᓄᑦ ᑎᑎᕋᖅᓯᒪᔪᖅ


ᒪᓕᒐᕐᓂᒃ ᐱᔨᑦᑎᕋᖅᑎᑦ ᑲᑎᒪᔨᖏᑦ ("ᒪᓕᒐᓕᕆᓂᕐᒧᑦ ᑲᑎᒪᔩᑦ") ᐃᓅᖃᑎᒌᓄᑦ ᒪᓕᒐᖅᑎᒍᑦ ᐃᑲᔪᖅᑕᐅᕙᒃᐳᑦ ᐃᓚᖏᓐᓄᑦ ᒪᓕᒐᖅᑎᒍᑦ ᐱᔾᔪᑕᐅᔪᓄᑦ ᐊᔪᖅᑎᑕᐅᙱᑦᑐᓄᑦ ᓄᓇᕗᒥᐅᓄᑦ.

ᒪᓕᒐᓕᕆᓂᕐᒧᑦ ᑲᑎᒪᔩᑦ ᑐᕌᒐᖃᖅᐳᑦ ᑐᑭᓯᓇᖅᓯᑎᑦᑎᑦᑎᐊᕈᒪᓪᓗᑎᒃ ᐃᑲᔪᖅᑕᐅᔭᕆᐊᓕᖕᓄᑦ, ᓴᐳᓐᓂᐊᖅᑎᓄᑦ, ᐃᖅᑲᖅᑐᐃᕕᓕᕆᔨᓄᑦ ᐊᒻᒪ ᑭᒃᑯᑐᐃᓐᓇᓄᑦ ᐱᔾᔪᑎᖃᕐᓗᑎᒃ ᑭᓱᑦ ᐃᓅᖃᑎᒌᓄᑦ ᒪᓕᒐᓕᕆᓂᒃᑯᑦ ᑲᒪᒋᔭᐅᖕᒪᖔᑕ ᒪᓕᒐᓕᕆᓂᕐᒧᑦ ᐃᑲᔪᖅᑕᐅᔾᔪᑎᓄᑦ. ᑖᓐᓇ ᐊᑐᐊᒐᖅ ᓇᓗᓇᐃᖅᓯᓯᒪᒋᕗᖅ ᖃᖓ ᐃᓄᒃ ᐱᔪᓐᓇᕋᔭᕐᒪᖔᑦ ᐃᓚᒌᓄᑦ ᒪᓕᒐᑎᒍᑦ ᐃᑲᔪᖅᑕᐅᓂᕐᒥᒃ ᑐᙵᕕᖃᖅᑎᑕᐅᓗᓂ ᐱᔪᓐᓇᕐᓂᕆᔭᖏᓐᓂᒃ ᑮᓇᐅᔭᑎᒍᓪᓗ ᐱᔭᕆᐊᖃᖅᑕᖏᓐᓂᒃ.

2.0 ᑐᑭᖏᑦ

ᐊᔪᖅᑎᑕᐅᙱᑦᑐᖅ ᐃᓄᒃ − ᐊᔪᖅᑎᑕᐅᙱᑦᑐᖅ ᐃᓅᖃᑎᒌᓄᑦ ᒪᓕᒐᑎᒍᑦ ᐃᑲᔪᖅᑕᐅᓂᕐᒧᑦ ᐃᓄᒃ ᐃᒪᐃᑦᑐᖅ:


(1) ᓄᓇᕗᒻᒥᐅᑕᐅᓗᓂ;

(2) ᐱᖃᑦᑕᖅᐳᖅ ᑕᒪᐃᓐᓂᑦᑎᐊᖅ ᑕᒪᕐᒥᑲᓴᒡᓘᓐᓃᑦ ᑮᓇᐅᔭᓕᐊᕆᔭᒥᓂᒃ ᓂᖃᐃᓱᖅᐸᖕᓂᕐᒧᑦ ᐅᕝᕙᓘᓐᓃᑦ ᐃᓗᐊᓃᒃᑯᓂ ᑮᓇᐅᔭᑎᒍᑦ ᐊᔪᖅᑎᑕᐅᙱᑦᑐᓄᑦ ᒪᓕᒃᑕᐅᔭᕆᐊᖃᖅᐸᒃᑐᓄᑦ ᒪᓕᒃᑐᖃᖅᖢᓂ ᑮᓇᐅᔭᑎᒍᑦ ᐊᔪᖅᑎᑕᐅᙱᑦᑐᓂᒃ.

(3) ᓱᓕᔪᒥᒃ ᐃᖅᑲᖅᑐᖅᑕᐅᔾᔪᑎᖃᖅᐸᑦ ᑐᙵᕕᖃᖅᑎᑕᐅᓪᓗᓂ ᒪᓕᒐᑎᒍᑦ ᐃᓱᒪᒋᔭᖏᓐᓂᒃ ᒪᓕᒐᓕᕆᓂᕐᒧᑦ ᑲᑎᒪᔩᑦ ᒪᓕᒐᓕᕆᔨᖏᓐᓄᑦ.

ᐊᖏᖅᑕᐅᓪᓗᓂ ᒪᓕᒐᓕᕆᓂᕐᒧᑦ ᐱᔨᑦᑎᕋᖅᑏᑦ ᑲᑎᒪᔨᖏᓐᓄᑦ ᓄᓇᕗᒻᒥ ᓯᑎᐱᕆ 17 2014-ᒥ.
ᒪᒃᐱᒐᖅ 1 7-ᓂᑦ

ᐱᓪᓚᕆᐅᓂᖓᓄᑦ ᐱᓇᔪᒍᑕᐅᔪᖅ- ᐃᒪᓐᓇᐅᒃᐸᑦ, ᐃᓱᒪᒋᔭᖓᒍᑦ ᒪᓕᒐᓕᕆᔨᐅᑉ ᕿᒥᕐᕈᐊᖅᓯᒃᑲᓐᓂᕐᓗᓂ ᑎᑎᖅᑲᖁᑎᒋᔭᐅᔪᓂᒃ, ᑕᒪᓐᓇ ᒪᓕᒐᑎᒍᑦ ᐃᓱᒪᒋᔭᒃᓴᖅ(ᑦ) ᐊᐱᖅᑯᑕᐅᔪᖅ ᐃᓱᒪᒋᔭᐅᔪᓐᓇᖅᐸᑦ ᓈᒻᒪᖕᓂᖓᓂᒃ ᐊᐃᕙᔾᔪᑕᐅᔪᓐᓇᕐᓗᓂᓗ, ᐱᓇᔪᒍᑕᐅᔪᖅ ᐱᓪᓚᕆᐅᕗᖅ.

ᑮᓇᐅᔭᓕᐊᑦ ᐲᖅᓯᕕᐅᓚᐅᖅᑎᓐᓇᒋᑦ -	ᑲᑎᖦᖢᒋᑦ ᓇᖕᒥᓂᖅ ᑮᓇᐅᔭᓕᐊᑦ ᐊᑭᓕᖅᑕᐅᓚᐅᙱᑎᓪᓗᒋᑦ ᑖᒃᓰᔭᕈᑎᑦ ᐲᔭᐃᕝᕕᐅᓚᐅᖅᑎᓐᓇᒋᑦ ᑮᓇᐅᔭᓕᐊᑦ -	ᑲᑎᖦᖢᒋᑦ ᓇᖕᒥᓂᖅ ᑮᓇᐅᔭᓕᐊᕆᔭᑦ ᐊᑭᓖᓚᐅᖅᑎᓪᓗᒋᑦ ᑖᒃᓰᔭᕈᑎᓂᑦ
ᐊᐅᓚᑦᑎᔨᒻᒪᕆᒃ	- ᐊᐅᓚᑦᑎᔨᒻᒪᕆᒃ ᒪᓕᒐᓕᕆᓂᕐᒧᑦ ᑲᑎᒪᔨᓄᑦ ᑎᒃᑯᐊᖅᑕᐅᓯᒪᔪᕐᓘᓐᓃᑦ

ᓄᓇᖃᖅᑐᖅ -	ᐃᓄᒃ ᓄᓇᕗᒻᒥᐅᑕᐅᓗᓂ ᓄᓇᖃᑐᐃᓐᓇᕐᓗᓂᓘᓐᓃᑦ.



3.0 ᐊᑐᐊᒐᕐᒧᑦ ᑐᕌᒐᕆᔭᐅᔪᑦ


· ᐊᑐᐃᓐᓇᐅᑎᑦᓯᓂᕐᒥᑦ "ᐱᔪᓐᓇᖅᑎᑕᐅᔪᓂᑦ ᐃᓄᓐᓂᑦ" ᓇᓗᓇᐃᖅᑕᐅᓯᒪᔪᓂᑦ ᐊᖏᖅᑕᐅᓯᒪᕙᒌᖅᑐᓂᓪᓗ ᐃᓅᖃᑎᒌᓄᑦ ᒪᓕᒐᕐᓂᑦ ᐱᔨᑦᓯᕋᕐᓂᕐᒥᑦ ᐊᔾᔨᒌᑎᑦᓯᓂᒃᑯᑦ ᓴᖅᑭᔮᖅᑐᒃᑯᓪᓗ ᑎᓕᓯᓂᕐᒧᑦ ᐱᓕᕆᔾᔪᓯᕐᒥᑦ.

· ᓇᓗᙱᑦᑎᐊᕈᒪᓂᕐᒧᑦ ᐊᔪᖅᑎᑕᐅᙱᑦᑐᑦ ᐃᓄᐃᑦ ᐱᔭᒃᓴᖅᑖᖅᑎᑕᐅᕙᒃᑲᓗᐊᕐᒪᖔᑕ ᐱᕋᔭᒃᐸᒃᑐᓄᑦ ᒪᓕᒐᓕᕆᔨᒋᔭᐅᔪᒥᒃ ᓱᒃᑲᓕᔪᒃᑯᑦ.

· ᐅᖃᐅᓯᕆᑦᑎᐊᕐᓗᒋᑦ ᐃᓚᒌᓄᑦ ᒪᓕᒐᓕᕆᓃᑦ ᑲᒪᒋᔭᐅᔪᑦ ᓯᕗᓪᓕᐅᔾᔭᐅᔭᕆᐊᓕᓪᓗ ᐱᓕᕆᐊᒃᓴᖅᑖᖅᑎᑕᐅᔪᑦ ᐃᓚᒌᓄᑦ ᒪᓕᒐᓕᕆᓂᖕᒧᑦ ᑎᑎᖅᑲᖁᑎᖏᑦ ᒪᓕᒐᓕᕆᔨᓄᑦ.


· ᐋᖅᑭᒃᓯᓗᑎᒃ ᑮᓇᐅᔭᓕᐊᕆᔭᑦ ᓇᓗᓇᐃᕐᓯᒪᔪᓂᒃ ᑮᓇᐅᔭᑎᒍᑦ ᐊᔪᙱᑎᑕᐅᔪᓄᑦ ᒪᓕᒃᑕᐅᔪᒃᓴᓂᒃ ᐱᕋᔭᒃᑐᓄᑦ ᒪᓕᒐᕐᓂᒃ ᑐᑭᓯᓂᐊᕐᕕᒃᑯᑦ ᐃᑲᔪᖅᑕᐅᔭᕆᐊᓕᖕᓄᑦ.

4.0 ᓇᓪᓕᐅᒃᑯᒫᖃᕐᓂᕐᒧᑦ ᒪᓕᒃᑕᐅᔪᒃᓴᑦ



· ᐃᓅᖃᑎᒌᓄᑦ ᒪᓕᒐᑎᒍᑦ ᐃᑲᔪᖅᑕᐅᓂᖅ ᐊᑐᐃᓐᓇᐅᔪᖅ ᑮᓇᐅᔭᑎᒍᑦ ᐱᔪᓐᓇᖅᑎᑕᐅᔪᑦ ᐱᔪᓐᓇᖅᑎᑕᐅᔪᓄᑦ ᐃᓄᖕᓄᑦ ᐱᔾᔪᑎᓄᑦ ᐊᒃᑐᐊᓂᓕᖕᓄᑦ ᐃᓅᖃᑎᒌᓄᑦ ᐱᔾᔪᑎᓄᑦ, ᐃᓚᐅᓪᓗᑎᒃ ᑭᓯᐊᓂ ᑭᒡᓕᖃᙱᖦᖢᑎᒃ ᐃᓄᐃᑦ ᐱᔪᓐᓇᐅᑎᖏᓐᓄᑦ, ᐃᒡᓗᒥᒃ ᐊᑐᖅᑐᐊᖅᑎᑦᑎᔨ ᐊᑐᖅᑐᐊᖅᑎᓪᓗ, ᐃᖅᑲᓇᐃᔭᕐᓂᕐᒧᑦ ᒪᓕᒐᓕᕆᓂᖅ ᐊᒻᒪ ᐸᓖᓯᒃᑯᑦ ᐱᓕᕆᑦᑎᐊᙱᓐᓂᕐᒧᑦ ᑎᑎᖅᑲᖁᑎᖏᑦ.

· ᒪᓕᒐᕐᓂᒃ ᑐᑭᓯᓂᐊᕐᕕᒃᑯᑦ ᐃᑲᔪᖅᑕᐅᓂᖅ ᐊᑐᐃᓐᓇᐅᔪᖅ ᐃᓄᖕᓄᑦ ᐊᓂᑕᐅᔪᒪᔪᓄᑦ ᐊᑖᒍᑦ ᐃᒡᓗᓂᒃ ᐊᑐᖅᑐᐊᖅᐸᒃᑐᓄᑦ ᐱᖁᔭᖅ, R.S.N.W.T. 1988, ᐊᒻᒪᓗ c. R-5 (ᓄᓇᕗᑦ) ᐊᔪᙱᑎᑕᐅᓇᓱᒋᔭᐅᓗᓂ.

· ᐃᓚᖏᓐᓂ ᑭᒡᓕᖃᖅᑐᓂᒡᓗ ᖃᓄᐃᓕᖓᓂᕆᔭᐅᔪᓂ, ᐊᑕᐅᓯᐅᓈᖅᑎᖅᐸᒡᓗᒋᓪᓗ ᐱᔾᔪᑕᐅᔪᑦ, ᒪᓕᒐᕐᓂᒃ ᑐᑭᓯᓂᐊᕐᕕᒃᑯᑦ ᐃᑲᔪᖅᑕᐅᔪᓐᓇᖅᐳᑦ ᐊᒻᒪ/ᐅᕝᕙᓘᓐᓃᑦ ᐃᖅᑲᖅᑐᖅᑕᐅᔪᖃᖅᑎᓪᓗᒍ ᑭᒃᑯᑐᐃᓐᓇᓄᑦ ᓈᒻᒪᒋᔭᐅᓇᓱᒋᔭᐅᓗᓂ, ᐅᕝᕙᓘᓐᓃᑦ ᐱᔾᔪᑎᓄᑦ ᐱᔪᓐᓇᕐᓂᕆᔭᐅᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᑭᒡᓕᖃᖅᑎᑕᐅᔪᓄᑦ ᓴᖅᑭᑎᑦᑎᔪᓄᑦ ᐱᓪᓚᕆᒃᑐᒥᒃ ᐊᖏᔪᒥᒡᓗ ᖁᐊᖅᓵᕐᓇᖅᑐᒥᒃ ᐃᓄᖕᒧᑦ ᐱᔾᔪᑎᖃᓗᐊᙱᑦᑐᒥᒃ ᑮᓇᐅᔭᑎᒍᑦ ᐊᓯᐅᔨᔪᖃᑐᐃᓐᓇᕆᐊᖃᕐᓂᖓᓄᑦ ᒪᓂᒪᔪᖃᙱᓐᓂᖓᓄᑦ ᐃᓛᒃᑰᖅᑐᒥᒃ ᒪᓕᒐᓕᕆᔨᒥᒃ. ᐊᖏᖅᑕᐅᓂᖅ ᓇᓪᓕᐅᒃᑯᒫᓄᑦ ᑕᐃᒪᐃᑦᑐᓄᑦ ᐃᓱᒪᖅᓲᑕᐅᕗᖅ ᐊᐅᓚᑦᑎᔨᒻᒪᕆᖕᒧᑦ ᒪᓕᒐᓕᕆᓂᕐᒧᑦ ᑲᑎᒪᔨᓄᑦ; ᐃᓱᒪᖅᓲᑕᐅᓗᓂ ᐊᑐᖅᑕᐅᓗᓂ ᐃᓱᒪᒋᓗᒍ ᐃᓚᖓ 45 ᒪᓕᒐᓕᕆᓂᕐᒧᑦ ᐱᔨᑦᑎᕋᕐᓂᕐᒧᑦ ᐱᖁᔭᖅ, ᑮᓇᐅᔭᓕᐅᕋᓱᖕᓂᕐᒧᑦ ᐊᑐᖅᑕᐅᔪᓐᓇᖅᑐᓄᓪᓗ ᐃᓱᓕᑦᑕᕐᕕᖃᕐᓂᐅᔪᓄᑦ ᒪᓕᒐᓕᕆᓂᕐᒧᑦ ᑲᑎᒪᔨᒋᔭᐅᔪᓄᑦ ᖄᒃᑲᓐᓂᐊᒍᓪᓗ ᑖᒃᑯᓇᓂᑦᑕᐃᓐᓇᖅ ᐊᔪᙱᓐᓂᖃᓪᓚᕆᖕᓂᖏᓐᓄᑦ ᒪᓕᒐᓕᕆᓂᕐᒧᑦ ᐃᑲᔪᖅᑏᑦ ᐃᖅᑲᓇᐃᔭᖅᑎᖏᓐᓂᒃ ᐊᔪᙱᓐᓂᕆᔭᖏᓐᓂᒡᓗ ᓈᒻᒪᒃᑐᒃᑯᑦ ᑭᒡᒐᖅᑐᐃᔪᓐᓇᕐᓂᕐᒥᒃ ᐱᓇᔪᒃᑐᒥᒃ ᓇᓕᐊᖕᓄᑐᐃᓐᓇᖅ ᐱᔾᔪᑕᐅᔪᒧᑦ.

· ᒪᓕᒃᖢᒍ ᐃᓚᒍᑖ 45(4) LSA−ᒥ, ᒪᓕᒐᓕᕆᓂᕐᒧᑦ ᑲᑎᒪᔩᑦ ᒪᓕᒐᑎᒍᑦ ᐊᔪᖅᑎᑕᐅᕗᑦ ᒪᓕᒐᕐᓂᒃ ᐱᔨᑦᑎᕋᕆᐊᒃᓴᖅ ᐅᑯᓄᖓ ᐊᒃᑐᐊᓂᓕᖕᓄᑦ:

· ᓴᒡᓗᕿᑦᑎᓂᖅ;

· ᐱᔾᔪᑎᑦ ᐱᔾᔪᑎᓖᑦ ᐱᖁᑎᒋᔭᐅᔪᓂᒃ ᐃᓅᔪᓄᑦ ᐃᓅᔪᓐᓃᖅᑐᓄᓪᓘᓐᓃᑦ;

· ᑎᒥᙳᖅᑎᑕᐅᓂᖅ, ᐋᖅᑭᒃᑕᐅᓂᖓ ᐱᑕᖃᕈᓐᓃᖅᑎᑕᐅᓂᖓᓘᓐᓃᑦ ᑲᒻᐸᓂᒋᔭᐅᔪᑦ, ᑯᐊᐳᕇᓴᒋᔭᐅᔪᑦ, ᑲᑐᔾᔨᖃᑎᒌᑦ, ᐱᓕᕆᖃᑎᒌᒃᐸᒃᑐᓪᓘᓐᓃᑦ;

· ᓇᖕᒥᓂᕆᔭᐅᔪᓄᑦ ᐃᒡᓗᓄᑦ ᓄᓇᒧᓪᓗ ᑕᐅᖅᓰᔾᔪᑕᐅᔪᑦ;

· ᑭᒡᒐᖅᑐᐃᓂᕐᒧᑦ ᑭᒡᒐᖅᑐᐃᔨᒧᓪᓘᓐᓃᑦ ᖃᓄᐃᓕᐅᕐᓂᐅᔪᑦ, ᐊᖏᖃᑎᒌᒃᑎᑦᑎᓇᓱᖕᓂᕐᒧᑦ ᐊᖏᖃᑎᒌᒃᑎᑦᑎᓇᓱᖕᓂᕐᒧᓪᓗ ᐱᔾᔪᑎᖃᕐᓗᑎᒃ ᓇᓕᐊᖕᓂᑐᐃᓐᓇᖅ ᐱᔾᔪᑕᐅᔪᒥᒃ; ᐅᕝᕙᓘᓐᓃᑦ

· ᐊᐅᓚᓂᐅᔪᑦ ᐊᑦᑐᐊᓂᖃᖅᑐᑦ ᓂᕈᐊᕐᓂᕐᒧᑦ ᐊᒻᒪᓗ ᖃᓄᐃᑦᑐᑐᐃᓐᓇᐃᑦ ᓇᓗᓇᐃᖅᑕᐅᓯᒪᔪᑦ


5.0 ᑮᓇᐅᔭᖅᑎᒍᑦ ᐊᔪᙱᑎᑕᐅᔪᑦ ᓇᓗᓇᐃᒃᑯᑦᑎᖅᓯᒪᔪᑦ


5.1 ᖃᐅᔨᓇᓱᒃᓗᓂ ᐱᓇᔪᒃᑐᖅ ᑮᓇᐅᔭᑎᒍᑦ ᐊᔪᖅᑎᑕᐅᙱᒻᒪᖔᑦ ᐃᓚᒋᓄᑦ ᒪᓕᒐᖕᒧᑦ ᒪᓕᒐᓕᕆᓂᒃᑯᑦ ᐃᑲᔪᖅᑕᐅᓂᕐᒧᑦ, ᑖᓐᓇ LSB ᐊᑐᖅᐸᒃᐳᖅ ᐅᑯᓂᖓ ᑮᓇᐅᔭᓄᑦ ᐊᔪᙱᑎᑕᐅᔪᓄᑦ ᒪᓕᒃᑕᐅᔭᕆᐊᓕᖕᓂᒃ: ᑐᙵᕕᖃᖅᑎᑕᐅᓪᓗᓂ ᐱᓇᔪᒃᑑᑉ ᑮᓇᐅᔭᓕᐊᖏᑦ ᐲᖅᓯᕕᐅᓚᐅᖅᑎᓐᓇᒋᑦ

	ᐃᒡᓗᒥᐅᖃᑎᒌᑦ ᐊᖏᓂᖏᑦ
	ᐊᕐᕌᒍᑕᒫᑦ	ᑮᓇᐅᔭᑦ ᐲᖅᓯᕕᐅᓚᐅᖅᑎᓐᓇᒋᑦ	ᑮᓇᐅᔾᔭᒃᓴᕐᓂᖅ
ᖁᕝᕙᓯᖕᓂᖓ

	ᐊᑕᐅᓯᖅ ᐃᓄᒃ
	$50,400.00

	ᒪᕐᕉᒃ ᐃᓅᒃ
	$62,400.00

	3 ᐃᓄᐃᑦ
	$88,800.00

	ᑎᓴᒪᑦ ᐃᓄᐃᑦ
	$96,000.00

	5 ᐃᓄᐃᑦ
	$103,200.00

	6 ᐃᓄᐃᑦ
	$110,400.00

	7 ᐃᓄᐃᑦ
	$117,600.00

	8 ᐃᓄᐃᑦ
	$124,800.00

	9 ᐃᓄᐃᑦ
	$132,000.00

	10+ ᐃᓄᐃᑦ
	$139,200.00



5.2 ᑭᓇᑐᐃᓐᓇᖅ ᑮᓇᐅᔭᓕᐅᖅᑐᖅ ᐲᖅᓯᕕᐅᓚᐅᖅᑎᓐᓇᒋᑦ ᖄᖏᐅᑎᓯᒪᒍᓂ ᑮᓇᐅᔭᑎᒍᑦ ᐊᔪᖅᑎᑕᐅᔪᓄᑦ ᖃᐅᔨᒪᔾᔪᑎᓂᑦ ᖃᔅᓯᐅᓂᖏᓐᓄᑦ ᐃᒡᓗᒥᐅᖃᑎᖏᑦ ᐃᓱᒪᒋᔭᐅᓂᐊᖅᐳᖅ ᑮᓇᐅᔭᑎᒍᑦ ᐊᔪᖅᑎᑕᐅᓇᔭᕐᓂᖓᓂᒃ ᒪᓕᒐᑎᒍᑦ ᐃᑲᔪᖅᑕᐅᓂᕐᒥᒃ. ᑕᐃᒪᐃᑦᑐᖅ ᐃᓄᒃ ᒪᓕᒐᑎᒍᑦ ᐃᑲᔪᖅᑕᐅᔪᒪᔾᔪᑎᖓ ᐋᒃᑳᖅᑕᐅᓇᔭᖅᐳᖅ.

5.3 ᑕᐃᒃᑯᐊ ᐃᓄᐃᑦ ᐊᔪᖅᑎᑕᐅᓇᓱᒋᔭᐅᔪᓄᑦ ᐊᑐᕆᐊᓕᖕᓂᓪᓗ ᒪᓕᙱᖦᖢᑎᒃ ᐊᑖᓂ ᑎᑎᕋᖅᓯᒪᔪᓂᑦ, ᐊᖏᖅᑕᐅᔾᔮᙱᑦᑐᑦ ᐱᕋᔭᒃᑐᓄᑦ ᒪᓕᒐᓕᕆᓂᖕᒧᑦ ᐃᑲᔪᖅᑕᐅᔭᕆᐊᒃᓴᖅ ᒪᓕᒐᓕᕆᓂᖕᒧᑦ ᑲᑎᒪᔨᖏᓐᓂᑦ. ᐱᔭᕇᖅᓯᓂᖅ ᑐᓂᓯᓂᕐᓗ ᒪᓕᒐᕐᓂᒃ ᑐᑭᓯᓂᐊᕐᕕᒃᑯᑦ ᐃᑲᔪᖅᑕᐅᓂᕐᒧᑦ ᑐᒃᓯᕋᐅᑎᒥᒃ ᓴᐳᓐᓂᐊᖅᑎᒧᑦ ᐃᑲᔪᖅᑕᐅᔭᕆᐊᓕᖕᒥᒃ ᐱᓕᕆᖃᑎᒌᒍᓯᖃᙱᓚᖅ.

5.4 ᐃᓄᒃ ᐊᔪᖅᑎᑕᐅᔪᖅ ᑮᓇᐅᔭᑎᒍᑦ ᐱᔾᔪᑎᖃᕐᓗᓂ ᒪᓕᒐᓕᕆᓂᕐᒧᑦ ᐃᑲᔪᖅᑕᐅᓂᕐᒥᒃ ᑐᓂᔭᐅᓂᐊᖅᐳᖅ ᖃᐅᔨᒋᐊᕐᕕᐅᔪᓐᓇᖅᑐᒥᒃ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓄᑦ ᓄᓇᕗᒻᒥ ("ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ"). ᐊᖅᑯᑎᒋᓗᒋᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ, ᑖᓐᓇ ᐃᓄᒃ ᐱᔪᓐᓇᕐᓂᐊᖅᐳᖅ ᑎᑎᕋᖅᓯᒪᔪᓂᒃ ᐱᓕᕆᐊᖃᖅᐸᒃᑐᓂᒃ ᓄᓇᕗᒻᒥ ᒪᓕᒐᓕᕆᔨᓂᒃ ᐃᓛᒃᑰᖅᑐᓂᒃ ᒪᓕᒐᓕᕆᔨᓂᒃ ᐃᑲᔪᕈᓐᓇᑐᐃᓐᓇᕆᐊᓕᖕᓂᒃ ᐱᔾᔪᑎᒋᔭᒥᓄᑦ.

6.0 ᓇᒻᒥᓂᖁᑎᒋᔭᐅᔪᓄᑦ ᐃᒡᓗᓄᑦ ᓄᓇᒧᓪᓗ ᐱᔪᓐᓇᐅᑎᓄᓪᓗ


· ᐱᓇᔪᒃᑐᖅ ᑮᓇᐅᔭᑎᒍᑦ ᐊᔪᙱᑎᑕᐅᔪᓄᑦ ᖃᐅᔨᒪᔾᔪᑎᓃᓐᓂᖅᐸᑦ ᑭᓯᐊᓂ ᐊᑎᓕᐅᖅᑕᐅᓯᒪᓗᓂ ᓇᖕᒥᓂᖃᕐᓂᕐᒧᑦ ᓇᖕᒥᓂᕆᔭᐅᔪᒧᑦ ᐃᒡᓗᓄᑦ ᓄᓇᒧᓪᓗ, ᒪᓕᒐᓕᕆᓂᕐᒧᑦ ᑲᑎᒪᔩᑦ ᐱᔪᓐᓇᐅᑎᖃᖅᐳᑦ ᐱᔪᓐᓇᐅᑎᑖᖅᑎᑦᑎᔪᓐᓇᕐᓂᕐᒥᒃ ᓇᖕᒥᓂᕆᔭᐅᔪᒧᑦ ᓯᕗᓪᓕᕐᒥ ᐊᑭᖃᖅᑎᒋᔪᒥᒃ $5,000.00-ᓂᒃ. ᐱᔪᓐᓇᐅᑎ ᐊᑐᖅᑕᐅᓂᐊᖅᑐᖅ ᓴᐳᒻᒦᓂᕐᒧᑦ ᐃᑲᔫᑎᒧᑦ ᐊᑭᓕᐅᑎᒥᑦ ᐅᑎᖅᑎᑦᑎᓂᕐᒧᑦ ᐃᓚᐃᓐᓇᖓᓂᑦ ᑕᒪᐃᓐᓂᒡᓘᓐᓃᑦ ᐊᑭᖏᓐᓂᑦ ᒪᓕᒐᓕᕆᓂᕐᒧᑦ ᐱᔨᑦᑎᕋᐅᑎᓄᑦ ᐱᔨᑦᑎᕋᖅᑕᐅᔪᒧᑦ.

· ᐱᔨᑦᑎᕋᖅᑕᐅᔪᖅ, ᐱᔪᓐᓇᐅᑎᑖᖅᑎᑦᑎᓯᒪᔪᖅ, ᑎᑎᖅᑲᖁᑎᖃᕈᓂ ᐱᕐᔪᐊᖑᓗᓂ ᐊᔪᕐᓇᖅᑐᖅᓯᐅᕐᓗᓂᓗ ᐱᔭᕆᐊᖃᖅᑎᑦᑎᓗᓂ ᐊᖏᔪᒻᒪᕆᖕᒥᒃ ᒪᓕᒐᑎᒍᑦ

ᐃᑲᔫᑎᒃᓴᑦ ᐊᑭᖃᖅᑐᑦ $5,000.00 ᐅᖓᑖᓄᑦ, ᒪᓕᒐᓕᕆᓂᕐᒧᑦ ᑲᑎᒪᔩᑦ ᐱᔪᓐᓇᐅᑎᖃᖅᐳᑦ ᐊᖏᒡᓕᒋᐊᖅᑎᑦᑎᔪᓐᓇᖅᖢᑎᒃ ᓇᓪᓕᐅᒃᑯᒫᖏᓐᓂᒃ ᐃᓕᓯᒃᑲᓐᓂᕐᓗᑎᒃ ᐱᔪᓐᓇᐅᑎᓂᒃ ᓇᖕᒥᓂᖃᕐᓂᕐᒧᑦ
$5,000.00 ᐃᓚᒋᐊᖅᑕᐅᔪᑦ.

· ᑎᑎᖅᑲᑦ ᐱᐊᓂᒃᑎᓪᓗᒋᑦ ᐱᔨᑦᑎᕋᖅᑕᐅᔪᒧᑦ ᓇᖕᒥᓂᕆᔭᐅᔪᒧᑦ ᐃᒡᓗᓄᑦ ᓄᓇᒧᓪᓗ, ᑮᓇᐅᔭᓕᕆᔾᔪᑕᐅᔪᑦ ᐱᔨᑦᑎᕋᕈᑕᐅᔪᓄᑦ ᐊᒃᑐᐊᓂᓕᖕᓄᓪᓗ ᐊᑭᖏᓐᓄᑦ ᐊᑭᓕᒐᒃᓴᙳᖅᑎᑕᐅᓇᔭᖅᐳᑦ ᐱᔨᑦᑎᕋᖅᑕᐅᔪᒧᑦ. ᐱᔪᓐᓇᐅᑎ ᓴᒃᑯᑕᐅᓂᐊᖅᑐᖅ ᐊᑎᖓᓂᑦ ᐱᔨᑦᑎᕋᖅᑕᐅᔪᖅ ᐊᑭᓖᓯᒪᓕᖅᐸᑦ ᒪᓕᒐᓕᕆᓂᕐᒧᑦ ᑲᑎᒪᔨᓄᑦ, ᐊᑕᖏᕐᓗᒍ, ᐊᑭᖓ ᐊᑭᓕᒐᒃᓴᖅ ᖃᓄᑐᐃᓐᓇᕐᓗ ᑎᑎᕋᕐᕕᖕᒥᐅᑕᓕᕆᔾᔪᑎᓄᑦ ᐊᑭᓕᕆᐊᓖᑦ ᓴᖅᑭᑦᑐᑦ ᒪᓕᒐᓕᕆᓂᕐᒧᑦ ᑲᑎᒪᔨᓂᑦ ᑎᑎᕋᖅᑕᐅᓂᒃᑯᑦ ᓴᒃᑯᐃᓂᒃᑯᓪᓗ ᐱᔪᓐᓇᐅᑎᒥᒃ(ᓂᑦ).

· ᐊᐅᓚᑦᑎᔨᒻᒪᕆᒃ ᐃᓱᒪᖅᓲᑎᖃᖅᐳᖅ ᒥᒃᖠᒋᐊᖅᑎᑦᑎᔪᒪᓗᓂ ᐊᑭᓕᒐᒃᓴᙳᖅᑎᑕᐅᓯᒪᔪᒥᒃ ᐃᓱᒪᒋᐊᓪᓚᓚᐅᕐᓗᓂ ᐱᔨᑦᑎᕋᕐᓂᕆᔭᐅᕙᒃᑐᖅ, ᖃᓄᐃᓕᖓᓕᕐᓂᕆᔭᖏᑦ ᓈᒻᒪᖕᓂᖏᓪᓗ, ᑐᙵᕕᖃᖅᑎᑕᐅᓗᑎᒃ ᒪᓕᒃᑕᐅᔭᕆᐊᖃᖅᐸᒃᑐᓄᑦ ᒪᓕᒐᓕᕆᓂᕐᒧᑦ ᐊᑐᖅᑕᐅᕙᒃᑐᓄᑦ, ᐱᕕᒃᓴᕆᔭᐅᔪᒧᑦ ᓇᓕᐊᖕᓄᑐᐃᓐᓇᖅ ᑎᑎᖅᑲᖁᑎᒋᔭᐅᔪᓄᑦ. ᐊᐅᓚᑦᑎᔨᒻᒪᕆᒃ ᐃᓱᒪᒃᓴᖅᓯᐅᕈᑎᖃᕈᓐᓇᕆᕗᖅ ᑮᓇᐅᔭᑎᒍᑦ ᖃᓄᐃᓕᖓᓂᖓᓂᒃ ᐱᔨᑦᑎᕋᖅᑕᐅᔫᑉ


· ᑕᒪᕐᒥᑦᑎᐊᖅ ᐱᖁᑎᒋᔭᐅᔪᑦ ᑎᑎᕋᖅᑕᐅᖃᑦᑕᕐᓂᐊᖅᐳᑦ ᐱᔪᓐᓇᐅᑎᖃᖅᑎᑕᐅᓗᑎᒃ ᐊᐅᓚᑦᑎᔨᒻᒪᕆᖕᒧᑦ ᑭᒡᒐᖅᑐᐃᓗᑎᒃ ᒪᓕᒐᓕᕆᓂᕐᒧᑦ ᑲᑎᒪᔨᓂᒃ.


· ᐱᔨᑦᑎᕋᖅᑕᐅᔪᖅ ᐃᑲᔪᖅᑐᖅ ᐊᑭᖏᓐᓄᑦ ᒪᓕᒐᓕᕆᓂᕐᒧᑦ ᐃᑲᔪᖅᑕᐅᔾᔪᑎᖏᓐᓄᑦ ᓯᕗᓪᓕᐅᔾᔭᐅᖃᑦᑕᔾᔮᖏᑦᑐᖅ ᐱᔨᑦᑎᕋᖅᑕᐅᓂᕐᒧᑦ ᐊᓯᖏᓐᓂᑦ. ᑐᓂᕐᕈᓯᐊᖅ ᐱᔪᓐᓇᖅᑎᑦᑎᔾᔮᙱᓚᖅ ᐃᑲᔪᖅᑕᐅᔪᒥᒃ ᓂᕈᐊᕈᓐᓇᕐᓂᕐᒥᒃ ᒪᓕᒐᓕᕆᔨᒥᒃ.

7.0 ᓯᕗᓪᓕᖅᐸᐅᔾᔭᐅᓂᖏᑦ ᑐᖅᑯᖅᑕᐅᓯᒪᔪᑦ − ᑐᐊᕕᕐᓇᖅᑐᖅ/ᐃᓱᒪᖅᓲᑕᐅᓪᓗᓂ ᑲᒪᒋᔭᐅᔪᑦ


· ᐱᑐᐃᓐᓇᐅᙱᑦᑐᒃᑯᑦ, ᑐᐊᕕᕐᓇᖅᑐᖅᑕᖃᖅᑎᓪᓗᒍ ᐃᕐᖐᓐᓇᖅ ᐱᓯᒪᔭᕆᐊᖃᖅᑐᖃᖅᑎᓪᓗᒍ ᐃᓅᖃᑎᒌᓄᑦ ᒪᓕᒐᓕᕆᔨᒥᒃ, ᓲᕐᓗ ᐱᔾᔪᑎᖃᖅᑐᖃᖅᑎᓪᓗᒍ ᐊᓂᑎᑦᑎᓂᕐᒥᒃ, ᐊᐅᓚᑦᑎᔨᒻᒪᕆᒃ, ᑎᓕᓯᒪᔭᖓᓘᓐᓃᑦ, ᐃᓱᒪᖅᓲᑎᖃᖅᐳᖅ ᐃᓄᖕᒥᒃ ᐊᔪᖅᑎᑕᐅᙱᓐᓂᖓᓂᒃ ᐃᖅᑲᖅᑐᐃᕕᒃᑰᕈᑕᐅᑐᐃᓐᓇᕆᐊᖃᓕᖅᑐᒧᑦ.

· ᑐᐊᕕᕐᓇᕐᓂᖓ ᐊᓂᒍᖅᐸᑦ, ᓯᕗᓪᓕᖅᐹᖅᓯᐅᑎᓪᓗ ᐱᓕᕆᔾᔪᓰᑦ ᐱᐊᓂᒃᑕᐅᓯᒪᓕᖅᐸᑕ ᐱᔭᕆᐊᖃᕐᓂᓕᒫᖏᓐᓄᑦ, ᑖᓐᓇ ᐃᓄᒃ ᑐᓂᓯᓂᐊᖅᐳᖅ ᐱᓇᔫᑎᒋᔭᐅᔪᒥᒃ ᕿᒥᕐᕈᐊᖅᑕᐅᒃᑲᓐᓂᖁᓗᒍ ᐊᖏᖅᑕᐅᖁᓗᒍᓗ. ᑭᒡᒐᖅᑐᐃᓚᐅᑲᖕᓂᖅ ᐊᒃᑐᖅᓯᔾᔮᙱᓚᖅ ᐃᓱᒪᒃᓴᖅᓯᐅᕈᑕᐅᒐᔪᒃᑐᓂᒃ ᖃᓄᐃᓕᖓᓕᕐᓂᕆᔭᐅᔪᓂᒡᓘᓐᓃᑦ ᐊᖏᖅᓯᓂᕐᒧᑦ ᑲᔪᓯᓂᕆᔭᐅᕙᒃᑐᒥ.

· ᐃᓱᒪᖅᓲᑎᒋᕙᐅᒃ ᐊᐅᓚᑦᑎᔨᒻᒪᕆᐅᑉ ᖁᔭᓈᖅᓯᔪᓐᓇᕐᓗᓂ ᓇᓕᐊᖕᓂᑐᐃᓐᓇᖅ ᓄᓇᖃᖅᓯᒪᔭᕆᐊᖃᕐᓂᕐᒥᒃ ᐃᓄᖕᒧᑦ ᐱᓇᔪᒃᑐᒧᑦ ᒪᓕᒐᕐᓂᐊᕐᕕᒃᑯᑦ ᐃᑲᔪᖅᑕᐅᓂᕐᒥᒃ. ᐃᓱᒪᖅᓱᕈᓐᓇᕐᓂᖅ ᐊᑐᖅᑕᐅᓂᐊᖅᑐᖅ ᑭᓪᓕᖃᖅᑐᓂᑦ ᖃᓄᐃᓐᓂᐅᔪᓂᑦ ᐱᓗᐊᖏᑦᑐᓂᑦ ᖃᓄᐃᓐᓂᐅᔪᓂᑦ. ᑕᒪᒃᑯᐊ ᖃᓄᐃᓕᖓᓂᕆᔭᐅᔪᑦ ᐃᓚᖃᑐᐃᓐᓇᕆᐊᖃᖅᐳᑦ, ᑭᓯᐊᓂᓗ ᑖᒃᑯᓄᖓᑐᐊᖅ ᐃᓱᓕᑦᑕᕐᕕᖃᙱᖦᖢᑎᒃ, ᐊᒃᑐᐊᓂᕆᔭᖏᑦ ᓄᓇᕗᒻᒧᑦ ᐃᓚᒋᔭᐅᓗᑎᒃ ᐃᓅᓂᑰᓗᑎᒃ ᐱᕈᖅᓴᔭᐅᓂᑰᓗᑎᒡᓘᓐᓃᑦ ᑕᒫᓂ ᐅᑭᐅᖅᑕᖅᑐᒥ, ᐃᓚᖃᕐᓗᑎᒃ ᐃᓕᖅᑯᓯᑐᖃᕐᒥᒡᓘᓐᓃᑦ ᐊᒃᑐᐊᓂᕆᔭᖃᕐᓗᑎᒃ ᐊᒻᒪᓗ ᐅᕝᕙᓘᓐᓃᑦ ᓄᓇᕗᒻᒥᐅᑕᐅᔅᓲᔭᓕᕐᓗᓂ ᐊᓯᐅᔨᓐᓂᕈᓂ ᓄᓇᖃᕐᓂᕐᒥᒃ ᐱᔮᕆᙱᖦᖢᓂ ᖃᓄᐃᓕᖓᓂᕆᔭᐅᔪᓄᓪᓘᓐᓃᑦ ᐊᐅᓚᑦᑐᓐᓇᙱᑕᒥᓄᑦ.

8.0 ᐃᓚᒌᓄᑦ ᒪᓕᒐᓕᕆᓂᒃᑯᑦ ᐃᑲᔪᖅᑕᐅᓂᕐᒧᑦ ᐱᔨᑦᑎᕋᖅᑎᑦ


· ᐃᓚᒌᓄᑦ ᒪᓕᒐᓕᕆᓂᒃᑯᑦ ᒪᓕᒐᕐᓂᒃ ᑐᑭᓯᓂᐊᕐᕕᒃᑯᑦ ᐱᔨᑦᑎᕋᐅᑏᑦ ᐃᓚᖃᖅᐳᑦ ᒪᓕᒋᐊᓕᖕᓂᒃ ᖃᓄᑐᐃᓐᓇᖅ ᐅᖃᐅᔾᔪᖅᓱᐃᓂᕐᒥᒃ, ᐱᒋᐊᖅᑎᑦᑎᓂᕐᒥᒃ ᑲᔪᓯᑎᑦᑎᓂᕐᒥᒡᓗ ᐃᖅᑲᖅᑐᐃᕕᓕᕆᓂᕐᒥᒃ ᒪᓕᒋᐊᓕᖕᓂᓪᓗ ᐃᓛᒃᑰᖅᑐᓂᒃ ᐱᖁᔭᓕᕆᓂᕐᒧᑦ ᐅᖃᐅᔾᔪᐃᓂᕐᒥᒃ ᐊᖏᖃᑎᒌᒃᑎᑦᑎᓇᓱᖕᓂᕐᒥᒡᓗ. ᓇᓕᐊᒃ ᐱᔨᑦᑎᕋᐅᑏᑦ ᐊᑐᐃᓐᓇᕈᖅᑎᑕᐅᓂᐊᕐᒪᖔᑕ ᐊᑐᓂ ᐃᑲᔪᖅᑕᐅᔭᕆᐊᓕᖕᓄᑦ ᐃᓱᒪᓕᐅᕈᑕᐅᖃᑦᑕᕐᓂᐊᖅᐳᑦ ᐊᐅᓚᑦᑎᔨᒻᒪᕆᖕᒧᑦ ᐅᖃᐅᔾᔪᖅᑕᐅᓗᓂ ᐃᓚᒌᓄᑦ ᒪᓕᒐᓕᕆᔨᒧᑦ ᑐᓂᓯᔭᕆᐊᖃᖅᐸᒃᑐᓄᑦ ᒪᓕᒐᑎᒍᑦ ᐃᓱᒪᒋᔭᖏᓐᓂᒃ ᐊᑐᓂ ᒪᓕᒐᕐᓂᒃ ᑐᑭᓯᓂᐊᕐᕕᒃᑯᑦ ᐃᑲᔪᖅᑕᐅᓂᕐᒧᑦ ᐱᓇᔫᑎᓄᑦ.


· ᒪᓕᒐᓕᕆᓂᕐᒧᑦ ᑲᑎᒪᔩᑦ ᐱᔪᓐᓇᕐᓂᖃᖅᐳᑦ ᓄᖅᑲᖅᑎᑦᑎᔪᓐᓇᕐᓂᕐᒥᒃ ᑭᒡᒐᖅᑐᐃᓂᕐᒥᒃ ᐱᔨᑦᑎᕋᖅᑕᐅᔪᖅ ᓈᒻᒪᙱᑦᑐᒥᒃ ᐊᒻᒪ/ᐅᕝᕙᓘᓐᓃᑦ ᓵᓚᒋᔭᐅᔪᓐᓇᙱᑦᑐᒥᒃ ᐃᓂᑖᕈᒪᒃᐸᑦ, ᐱᖁᔭᓕᕆᔨᒧᑦ ᓈᓚᙱᓪᓗᓂ.

